2008թ. համար նախատեսված ճանապարհաշինական ծրագրերը

2008թ.ՀՀ պետբյուջեով նախատեսված գումարի շրջանակներում ՀՀ տրանսպորտի եվ կապի նախարարությունը իրականացնելու է  աշխատանքների երեք ծրագիր` պետական նշանակության ավտոճանապարհների հիմնանորոգում, տրանսպորտային օբյեկտների հիմնանորոգում եվ պետական նշանակության ավտոճանապարհների շահա գործում եվ պահպանում: 

Պետական նշանակության ավտոճանապարհների հիմնանորոգման ծրագրով նախատեսվում է իրականացնել 11մլրդ. 698 մլն. դրամի աշխատանք: Այն կուղղվի միջպետական, հանրապետական և մարզային նշանակության շուրջ հինգ տասնյակ ճանապարհահատվածների հիմնանորոգմանը: 
Տրանսպորտային օբյեկտների հիմնանորոգման նպատակով բյուջեով հատկացվել է 1մլրդ. 100 մլն. դրամ, որով կհիմնանորոգվեն միջպետական, հանրապետական և մարզային նշանակության ավտոճանապարհներին գտնվող առավել կարևորագույն երկու տասնյակ կամուրջներ և ուղեանցներ:
Պետական նշանակության ավտոճանապարհների պահպանության և շահագործման բաղադրիչով հատկացված է 6 մլրդ. 190 մլն. դրամ գումար, որով պետք է իրականացվեն միջպետական և հանրապետական նշանակության ավտոճանապարհների ընթացիկ և ձմեռային պահպանության, նշագծման, արհեստական կառույցների պահպանության և շահագործման աշխատանքները: 
“Հազարամյակի մարտահրավեր” ծրագրի շրջանակներում 2008թվականից նախատեսվում է սկսել 273 կմ ընդհանուր երկարությամբ ճանապարհահատվածների վերանորոգման աշխատանքները` շուրջ 14,8 մլրդ. դրամ ընդհանուր արժեքով: Աշխատանքների ավարտը նախատեսվում է 2009թ.: Նախատեսվում է շարունակել նաև Արմավիր-Իսահակյան-Գյումրի 24,4 կմ երկարությամբ ճանապարհահատվածի վերանորոգման աշխատանքները` 1,5 մլրդ. դրամ ընդհանուր արժեքով:
Ասիական զարգացման բանկի ծրագրի շրջանակներում 2008թ. նախատեսվում է սկսել 107կմ ընդհանուր երկարությամբ ճանապարհահատվածների վերանորոգման աշխատանքները` շուրջ 4,9 մլրդ. դրամ ընդհանուր արժեքով:
